
Inngangur 

Það eru sennilega fáir staðir þar sem hlustað er meira á útvarp en í bílum, en þrátt fyrir þá staðreynd nást FM 

útsendingar hjá flestum útvarpsstöðvum misvel á þjóðvegakerfi landsins. Einn þeirra staða sem 

útvarpssendingar ná ekki til eru jarðgöng, vítt og breitt um landið.  

Jarðgöng á Íslandi eru yfirleitt frekar löng, ef horft er til nágrannaþjóðanna og með fjölgun þeirra og 

fyrirsjáanlegri fjölgun næstu árin, lengjast þau svæði stöðugt sem FM sendingar ná ekki til. 

Ef litið er til næstu nágranna okkar og hvernig þessum málum er háttað þar, þá líta bæði norðmenn og 

færeyingar á útvarpssendingar í jarðgöngum fyrst og fremst sem öryggismál, með möguleika á því að rjúfa 

hefðbundna dagskrá stöðvanna með innátali frá skápum utan ganganna og/eða fjarstýrt frá 

neyðarþjónustuaðilum. Með þessu móti má koma skilaboðum til sem flestra á auðveldan hátt, þar sem flestir 

ef ekki allir bílar sem keyra um í dag hafa útvarpstæki. 

 

Staðan í dag 

Hér á eftir verður stikklað á stóru, um stöðu þessara mála á Íslandi í dag, auk stöðunnar í Noregi og Færeyjum, 

sem eru þau nágrannalönd okkar sem hvað flest jarðgöng hafa. 

 

Ísland: 

Við hönnun jarðganga á Íslandi er stuðst við norsku handbókina N500. FM útvarpsdreifikerfi hefur ekki verið 

sett upp í göngum á Íslandi, fyrir utan Hvalfjarðargöngin þar sem slíkt kerfi hefur verið í notkun frá opnun 

ganganna. Í Hvalfjarðargöngunum er 3 rásum dreift í göngunum, Rás 1, Rás 2 og Bylgjunni. Innátal er frá 

gjaldtökuhliði við norðurenda ganganna. 

 

Noregur: 

Göng í Noregi eru hönnuð eftir norskri handbók N500, útgefinni af Statens Vegvesen (SVV) í Noregi. Í kafla 5.3 

er kveðið á um að öll göng lengri en 500m skuli hafa búnað til útvarpssendinga á rás P1 hjá NRK, norska 

ríkisútvarpinu. Ef fleiri rásir eru sendar út en P1, er SVV heimilt að innheimta leigugjald af viðkomandi 

útvarpsstöðvum. Upplýst upplýsingaskilti með FM-tíðninni á P1-rásinni, eru sett upp með um 500m millibili í 

göngunum. Skiltin hafa einnig gul blikkandi ljós, sem blikka þegar innátal er í gangi á FM-rásunum. Talað er inn 

á allar rásir samtímis.  

Norðmenn vinna nú að því að taka upp stafrænar útvarpssendingar, svokallað DAB+, sem taka munu alfarið við 

af FM útsendingunum árið 2017. Sömu kröfur eru gerðar til innátals í jarðgöngunum og nú er auk þess sem 

sendar eru út allar lands- og svæðisdekkandi stöðvar á viðkomandi svæði. 

 

Færeyjar: 

Við hönnun jarðganga í Færeyjum er stuðst við norsku handbókina N500. Öll ný göng sem byggð eru á eyjunum 

eru útbúin með FM útvarpi og innátali. Ekki eru sett upp upplýst FM skilti inn í göngunum, en fyrir utan hvorn 

munna eru sett FM skilti með tilvísun til þeirrar tíðni sem hlusta á á. Í leiðarvísi sem gefin var út af Landsverk í 

Færeyjum 2010, má sjá að gerð er krafa til að hlustað sé á útvarpsrásina við ákveðnar aðstæður í göngunum, 

sjá nánar á: http://www.landsverk.fo/get.file?ID=6819. 

 

 

Tæknileg uppbygging kerfisins 

 

Dreifing þráðlausra sendinga í jarðgöngum lítur aðeins öðrum lögmálum en þekkt er almennt um dreifingu 

útvarpsmerkja í lofti. Með mælingum hefur verið sýnt fram á að þráðlausar sendingar dreifast betur um 

göngin, eftir því sem tíðnin er hærri og þversnið ganganna er stærra (tvíbreið göng). Hér spila einnig aðrir 

þættir inn í, t.d. beyjur og há- eða lápunktar ganganna allt eftir því hvort um hefðbundin eða neðansjávargöng 

er um að ræða. 

FM-útvarpsmerki er á tiltölulega lágri tíðni, miðað við önnur merki sem send eru í jarðgöngum, eða 88 til 108 

MHz og er því ljóst að dreifing þess er verri í göngunum, heldur en t.d. TETRA merkis á ca 400 MHz og GSM 

merkis á ca 900 MHz.  

 

Mikilvægt er að RDS (Radio Data Signal) merkið sem flestar útvarpsstöðvar nota í dag sé einnig endurvarpað 

inni í göngunum. Þetta er t.d. hentugt vegna sjálfvirkra skiptinga milli senda, en yfirleitt er önnur tíðni notuð á 

sendingunum þar sem ekið er út úr göngunum, en þar sem ekið var inn. 

 

Til dreifingar á FM-útvarpsmerki í jarðgöngum þarf móttökubúnað með loftnetum fyrir utan göngin. Móttekið 

FM merki er síðan sent til endurvarpabúnaðar (senda) sem staðsettir eru með vissu millibili innan ganganna. 

Endurvarparnir senda síðan merkið áfram inn í göngin. Í dag eru aðallega 2 leiðir notaðar til dreifingar á 

þráðlausum sendingum í jarðgöngum, annars vegar með loftnetum og hins vegar með svokölluðum Lekum 

kóaxstreng (e: radiating coaxial cable). Öll nýrri jarðgöng á Íslandi hafa lekan kóaxstreng, en eldri göng eru flest 

hver leyst með loftnetum. Kostur síðarnefndu aðferðarinnar er sá að mun jafnari dreifing næst um göngin og 

móttaka merkisins því mun betri, en þegar loftnet eru notuð. 

 

Ef loftnet eru notuð er þeim komið fyrir við hvern endurvarpa í göngunum. 2 loftnet eru sett á hvern stað og 

þeim vísað í sitt hvora áttina. Fjarlægðin á milli sendistaðanna (endurvarpanna) er mismunandi og ræðst af 

ýmsum þáttum, t.d. þversniði ganganna, tíðni, aðgengi að rafmagni og fjarskiptatengingum (ljósleiðurum) o.fl. 

 

Þegar lekur kóaxstrengur er notaður er hann lagður í loftinu eftir endilöngum göngunum og virkar hann eins og 

loftnet, en gefur þó mun jafnari dreifingu en þegar loftnet eru notuð. Sent er inn á strenginn á nokkrum 

stöðum og ræðst fjöldi slíkra tengistaða aðalllega af lengd ganganna og aðgengi að rafmagni og 

fjarskiptatengingum. 

Bolungarvíkurgöng 

Bolungarvíkurgöng voru opnuð fyrir umferð árið 2010 og eru útbúinn með lekastreng, sem í dag er notaður 

fyrir TETRA og GSM sendingar. Tiltölulega auðvellt er að bæta FM sendingum inn á strenginn með 

endurvörpum og móttökubúnaði, eins og lýst er hér að ofan. Endurvarpar eru staðsettir í útskotum B, E, H og 

K, eins og sýnt er á meðfylgjandi mynd. 

 

 
 

 

Móttaka yrði frá FM útvarpssendum í Bolungarvík (frá Ósvararvita), með loftneti sem komið yrði fyrir á mastri 

fyrir utan göngin. FM-miðeiningu yrði síðan komið fyrir í núverandi búnaði fyrir TETRA/GSM kerfið í tengihúsi-L. 

 

Setja þarf FM-endurvarpa við alla TETRA/GSM senda og tengja við lekastrenginn, ljósleiðara og rafmagn. Ekki 

er mögulegt að koma FM sendibúnaðinum fyrir í núverandi skápum fyrir TETRA/GSM og þarf því að setja upp 

nýja ryðfría skápa við hlið þeirra sem fyrir eru. 

 

Gert er ráð fyrir að settur verði upp búnaður frá DeltaNode sem er sami framleiðandi og af TETRA/GSM 

kerfinu, sem sparar hluta búnaðar sem setja þarf upp, t.d. í miðeiningarhlutanum. Kerfið kemur með 

möguleika á innkallsbúnaði.  

 

Kostnaður við ofnagreinda lausn er ca 7 millj. kr, miðað við eina rás. Aukakostnaður fyrir hverja rás umfram 

það er ca. 300.000 kr. 

 



            
 

 

EFLA verkfræðistofa | Reykjavík | Selfoss | Akureyri | Fjarðabyggð | Egilsstaðir | Reykjanesbær |Sími: 412 6000 | www.efla.is  Bls.4 af 4 

Lauslega metið kosta 4 skápar með uppsetningu, tengingu við rafmagn og ljósleiðara um 600.000 kr og hönnun 

kerfis, uppsenting búnaðar og prófanir kr. 800.000. 

 

Áætlaður heildarkostnaður við uppsett kerfi með 4 endurvörpum og 3 rásum er því um 9 millj. kr. 


